
Հայաստանի Հանրապետության կառավարության «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, Հայաստանի Հանրապետության Սյունիքի մարզպետարանին գումար հատկացնելու մասին» որոշման նախագծի 

	1.ՀՀ ֆինանսների նախարարություն

	21.01.2022թ.

	
	N  01/8-1/974-2022

	Ձեր 12.01.2022թ. N ԳՍ/23.1/593-2022 գրությամբ ներկայացված՝ «Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ, որով առաջարկվում է ՀՀ 2022թ. պետական բյուջեով նախատեսված ՀՀ կառավարության պահուստային ֆոնդից 1212 «Տարածքային զարգացում» ծրագրի 12022 «Առաջնահերթ և հրատապ լուծում պահանջող հիմնախնդիրների լուծում» միջոցառման գծով ՀՀ Սյունիքի մարզի զարգացման և ներդրման հիմնադրամին հատկացնել 500 մլն դրամ, հայտնում ենք հետևյալը. 
Կարևոր համարելով Սյունիքի մարզում հրատապ լուծում պահանջող հիմնախնդիրների կարգավորումը, այնուամենայնիվ նախագծի վերաբերյալ առկա են որոշակի նկատառումներ, մասնավորապես.
1. Նախագծի առաջարկը չի բավարարում ծրագրային բյուջետավորման առանձնահատկություններին, նկատի ունենալով որ այն չի բխում բյուջետային համակարգի մասին օրենսդրությամբ սահմանված բյուջետային միջոցների հասցեագրվածության և նպատակայնության սկզբունքից, քանի որ Նախագծով առաջարկվող միջոցառման անվանումը, նկարագրությունը չեն արտացոլում հատկացվող գումարների հստակ նպատակներն ու կոնկրետ ստացողներին, իսկ արդյունքային ցուցանիշները հանդիսանում են ՀՀ կառավարության 25.11.2021թ. N 1946-ն որոշման նախագծային տարբերակի ցուցանիշները: Նախագծին կից հիմնավորմամբ ևս ակնհայտ չէ թիրախավորված խնդիրները, կարիքների գնահատումները, կարգավորման հնարավոր այլընտրանքների կիրառման բացառումը, գումարի չափի գնագոյացման սկզբունքներն ու հաշվարկ-հիմնավորումները: 
Բացի այդ նույն նպատակի համար ՀՀ կառավարության 14.01.2021թ. N 44-Ն, 29.04.2021թ. N 699-Ն, 30.09.2021թ. N 1618-Ն և 25.11.2021թ. N 1946-Ն որոշումներով ՀՀ 2021 թվականի պետական բյուջեից 1212 ծրագրի 12022 «Առաջնահերթ և հրատապ լուծում պահանջող հիմնախնդիրների լուծում» միջոցառմամբ հատկացվել է ընդհանուր 1.1 մլրդ դրամ, որի կապակցությամբ ևս բացակայում է աջակցության արդյունքների և հրատապ հիմնախնդիրների նվազեցման միտումների վերաբերյալ գնահատումներն ու հիմնավորումները:
Ընդ որում 2020 թվականի սեպտեմբերի 27-ից մինչև նոյեմբերի 9-ը Արցախի նկատմամբ սանձազերծված ռազմական գործողություններից հետո տևական ժամանակահատվածի պայմաններում բավարար չափով հիմնավորված չէ գումարի հատկացման հիմքում դրվող հրատապության հանգամանքը:
2. Առաջարկվող գումարը կառավարության պահուստային ֆոնդից հատկացնելու կապակցությամբ հարկ է նշել, որ պետական բյուջեով նախատեսված կառավարության պահուստային ֆոնդը ուղղվում է պետական բյուջեում չկանխատեսված հրատապ ելքերին և բյուջետային տարվա ներկա փուլում գումարների ոչ նպատակային իրացումը կարող է խաթարել նման դեպքերի ֆինանսավորման ապահովումը: Բացի այդ ներկա ժամանակահատվածում ընթացիկ տարվա համար ծրագրված բյուջետային մուտքերի սպասողականը հստակ գնահատել հնարավոր չէ, և այս պարագայում մակրոտնտեսական ցուցանիշների (ՀՆԱ-ի աճ, եկամուտների աճ և այլն) պատշաճ կատարման ռիսկը կրում է կառավարության պահուստային ֆոնդը:
Հաշվի առնելով վերոգրյալը, ներկայումս անհրաժեշտ է զերծ մնալ պահուստային միջոցների հատկացումներից և առաջարկվող ֆինանսավորման հարցը անհրաժեշտության դեպքում կարգավորել առաջիկա տարվա բյուջետային գործընթացի շրջանակներում ներառելու կամ ոլորտային առաջնահերթությունների վերանայման և ըստ այդմ՝ ՀՀ տարածքային կառավարման և ենթակառուցվածքների նախարարության գծով ընթացիկ տարվա պետական բյուջեով նախատեսված ընդհանուր հատկացումների շրջանակներում վերաբաշխումներ իրականացնելու միջոցով: 
3. Նախագծով նախատեսվում է առաջարկվող գումարն ուղղել ՀՀ Սյունիքի մարզի զարգացման և ներդրման հիմնադրամին (այսուհետ՝ Հիմնադրամ), որի կապակցությամբ նշենք, որ գումարը մարզպետարանի միջոցով կոնկրետ ստացողին և հստակ նպատակին ուղղելու փոխարեն (որը բխում է բյուջետային համակարգի մասին օրենսդրությամբ սահմանված բյուջետային միջոցների հասցեագրվածության և նպատակայնության սկզբունքից) Հիմնադրամի միջոցով հատկացնելը ևս նպատակահարմարության և արդյունավետության (այդ թվում՝ հսկողություն իրականացնելու հնարավորության տեսանկյունից) և բացառիկության առումով հիմնավորման կարիք ունի: Հակառակ պարագայում Սյունիքի մարզպետարանը դրամաշնորհի տրամադրումը պետք է իրականացնի ՀՀ կառավարության 24/12/2003թ. N 1937-Ն որոշմամբ հաստատված կարգով կազմակերպված մրցույթի եղանակով:
Այնուամենայնիվ՝ նախագիծը ՀՀ կառավարության կողմից հավանության արժանանալու պարագայում, առաջարկում ենք հետևյալը.
ա) ՀՀ կառավարության 04/05/2017թ. N 526-Ն որոշմամբ հաստատված կարգի 23-րդ կետի 5-րդ ենթակետի բ պարբերության համաձայն՝ հրատապության հիմքով պայմանավորված մեկ անձից գնումները հիմնադրամները կարող են կատարել հոգաբարձուների խորհրդի որոշմամբ անհետաձգելի համարված դեպքերում:  
[bookmark: _GoBack]	Վերոգրյալով պայմանավորված խմբագրել նախագծի 3-րդ կետը, նախատեսելով, որ եթե հիմնադրամը՝ հոգաբարձուների խորհրդի որոշման առկայության դեպքում, նախագծով հատկացվող միջոցների հաշվին գնումները կիրականացնի հրատապության հիմքով պայմանավորված մեկ անձից գնման ձևով, ապա վերջինս կարող է չկիրառել ՀՀ կառավարության 04/05/2017թ. N 526-Ն որոշման N 1 հավելվածի 21-րդ կետի 1-ին ենթակետի «դ» պարբերության, 71-րդ կետի 1-ին ենթակետի «ա» պարբերության և ՀՀ կառավարության 06/04/2017թ. N 386-Ն որոշման 2-րդ կետի 1-ին ենթակետի պահանջները:
	բ) խմբագրել նախագծի 3-րդ և 4-րդ հավելվածներում 1212 ծրագրի 12022 «Առաջնահերթ և հրատապ լուծում պահանջող հիմնախնդիրների լուծում» միջոցառման այդյունքային չափորոշիչների ձևակերպումները և ներառել ծախսվող գումարների դիմաց ակնկալվող արդյունքը նկարագրող այնպիսի ոչ ֆինանսական ցուցանիշներ, որոնք ակնառու կդարձնեն կատարվող ծախսերի հասցեականությունը:
	


















Ընդունվել է, կատարվել  է համապատասխան փոփոխություն:








     
























  Ընդունվել է ի գիտություն:


















Ընդունվել է ի գիտություն:













Ընդունվել է ի գիտություն:













Ընդունվել է, կատարվել  է համապատասխան փոփոխություն:






























	2. ՀՀ վարչապետի աշխատակազմ

	14.02.2022թ.

	
	N  02/16.16/4383-2022

	Նախագծի 2-րդ կետով սահմանվում է, որ հատկացված միջոցների օգտագործումն իրականացվելու է միջգերատեսչական աշխատանքային խմբի դրական եզրակացության առկայության պարագայում: Այս առումով հարկ է նկատի ունենալ, որ միջգերատեսչական աշխատանքային խմբի տված եզրակացությունը չի կարող արգելք հանդիսանալ հատկացված գումարի տնօրինման համար, նկատի ունենալով այն հանգամանքը, որ հիմնադրամին կամ մարզպետարանին հատկացված միջոցները կառավարվում են ՀՀ օրենքով սահմանված կարգով, որի պարագայում կառավարության որոշմամբ համանման դրույթ չի կարող սահմանվել:
	Ընդունվել է, կատարվել  է համապատասխան փոփոխություն:

